
Orde do 7 de marzo de 2005 pola que
se aproban as bases que rexeran o con-
curso publico de once bolsas para estadias
de persoal dos departamentos de estudos
galegos de universidades de féra da
Comunidade Auténoma de Galicia e a
sGia colaboracién en proxectos de inves-
tigacién no Centro Ramon Pifieiro para
a Investigacion en Humanidades.

O artigo 1 do Decreto 454/2003, do 26 de decembro
(Diario Oficial de Galicia do 19 de xaneiro), en harmonia
co artigo 27 do Estatuto de autonomia para Galicia,
establece a competencia da Conselleria de Educacion
e Ordenacion Universitaria para a promocién e ensino
da lingua galega e o fomento da investigacion.

A Lei 3/1983, do 15 de xufio, de normalizacion lin-
guistica, no seu artigo 22, establece que o Goberno
galego asumira a direccion técnica e o seguimento do
proceso de normalizacién da lingua galega, asesorara
a Administracion e os particulares, e coordinara os ser-
vizos encamifiados a conseguir os obxectivos que esa
mesma lei determina.

Dentro do plan de actividades da Conselleria de Edu-
cacion e Ordenacion Universitaria para 2005 figura a
convocatoria publica de bolsas de investigacién para
realizar proxectos concretos sobre linglistica, literatura,
antropoloxia e historia galegas, no Centro Ramon Pifieiro
para a Investigacion en Humanidades, centro que debe
servir de lugar de conexion e relacion para os estudos
que se fagan en Galicia e noutras comunidades.

O seu outorgamento enmarcase dentro das funcions
atribuidas & Conselleria de Educacion e Ordenacion
Universitaria no artigo 3 do Decreto 25/1993, do 11
de febreiro (Diario Oficial de Galicia n°® 34, do 19
de febreiro) de creacién e posta en funcionamento do
Centro Ramon Pifieiro para a Investigacion en Huma-
nidades, modificado polo Decreto 330/1997, do 13 de
novembro (Diario Oficial de Galicia n°® 227, do 24 de
novembro).

Por todo isto, aprébanse as seguintes bases:
Primeira.-Obxecto.

O concurso ten por obxecto a adxudicacion de once
bolsas de estadias e participacidn en actividades nos
proxectos de investigacion, que aparecen cOmo anexo
I, no Centro Ramon Pifieiro para a Investigacion en
Humanidades, da Conselleria de Educacion e Orde-
nacién Universitaria, destinadas a licenciados/as ou
estudantes dos dous Ultimos anos de licenciatura, vin-
culados a universidades de fora da Comunidade Auté-
noma de Galicia que tefien centros de estudos galegos
por convenio coa Conselleria de Educacion e Orde-
nacion Universitaria.

Segunda.-Contia das bolsas.
O importe das bolsas incluira:

-Unha asignacion mensual que serd de 600 euros,
700 euros ou 750 euros, coa retencion fiscal que corres-
ponda, segundo procedan de universidades espafiolas,
da Unién Europea, ou doutros paises do mundo, res-
pectivamente. A percepcion desta dotacion sera com-
patible coa do soldo habitual percibido, pero non con
outro tipo de bolsa ou axuda para 0 mesmo plan de
traballo.

-Seguro de asistencia médica e seguro combinado de
accidentes.

Para 0 gasto que se proxecta habilitarase o crédito
adecuado e suficiente na partida orzamentaria
07.06.353E.480.3 por unha contia méxima total de
sesenta e un mil cincuenta euros (61.050 euros) para
pagamento das mensualidades e para pagamento da asis-
tencia sanitaria, correspondentes aos orzamentos xerais
da Comunidade Auténoma de Galicia para o ano 2005.

O pagamento da bolsa realizarase mensualmente logo
do informe do director de investigacion, sempre que
os traballos se desenvolvan con normalidade e de acordo
coas bases establecidas.

Terceira.-Duracion.

O periodo de gozo das bolsas serd dun minimo de
dous meses e dun maximo de sete, tendo en conta
que a data tope € o 31 de decembro de 2005.

A data de incorporacion ao centro serd dentro dos
vinte dias seguintes ao da notificacion da adxudicacion.
Se o adxudicatario ou adxudicataria non se incorporase
no prazo establecido perdera os dereitos inherentes a
bolsa concedida, salvo causa de atraso debidamente
xustificada e asi apreciada pola Conselleria de Edu-
cacion e Ordenacion Universitaria, a través do director
xeral de Politica Linguistica.

Cuarta.-Requisitos xerais.

a) Non ter sido separado anteriormente do servizo
de ningunha administracion ou institucion como con-
secuencia de expediente disciplinario.

b) Ser estudante dos dous Gltimos anos de licenciatura
ou licenciado/a de calquera das universidades coas que
a Direccidn Xeral de Politica Linguistica da Conselleria
de Educacion e Ordenacion Universitaria ten subscrito
convenios de colaboracion para a promocion e estudo
do galego.

¢) Non poderan participar nesta convocatoria persoas
gue, reunindo estes requisitos, resultasen beneficiarios
destas bolsas en mais dunha ocasion en concursos ante-
riores do Centro Ramon Pifieiro para a Investigacion
en Humanidades.

Quinta.-Solicitudes.

As solicitudes formularanse no modelo gque se xunta
como anexo Il e irén dirixidas ao conselleiro de Edu-
cacion e Ordenacion Universitaria e entregaranse na
sede do Centro Ramén Pifieiro para a Investigacion
en Humanidades (estrada Santiago-Noia, km 3, A Bar-
cia, 15896 Santiago de Compostela), ou ben en calquera
dos centros previstos no artigo 38.4° da Lei 30/1992,
do 26 de novembro, de réxime xuridico das adminis-
traciéns publicas e do procedemento administrativo
comun.

O prazo de presentacion das solicitudes sera de coren-
ta dias naturais, contados a partir do seguinte ao da
publicacién desta convocatoria no Diario Oficial de
Galicia.

Canda o formulario entregarase a seguinte docu-
mentacion:

-Curriculo, acompafiando documentacion que avale
a totalidade dos méritos alegados.

-Certificacion académica persoal completa.
-Fotocopia do DNI ou pasaporte.

-Declaracion xurada en que conste que non dispon
doutra bolsa para 0 mesmo fin e que non se atopa
separado do servizo de ningunha Administracion nin
institucion puablica como consecuencia de expediente
disciplinario.

-Plan de traballo, sempre relacionado cos proxectos
que aparecen no anexo |, que se pretende levar a cabo
no Centro Ramon Pifieiro para a Investigacion en Huma-
nidades (1.000 palabras de extensién maxima) e dura-
cion prevista da estancia no propio centro.

-Informe do profesor director do departamento de estu-
dos galegos da universidade de orixe que lle dirixe
0 proxecto.

-Declaracion do conxunto de todas as solicitudes efec-
tuadas, ou concedidas, para un mesmo proxecto, perante
as administracions publicas competentes ou outros entes
publicos.

Todos os documentos deberan ser orixinais ou copias
cotexadas, en version galega ou castela.

Vistas todas as solicitudes daraselles aos solicitantes
un prazo de 10 dias para emendar a falta de docu-
mentacion; transcorridos estes dias sen a devandita
emenda arquivaranse eses expedientes.

Sexta.-Comision de valoracion.

A avaliacion dos proxectos e dos méritos alegados
e acreditados polos solicitantes levaraa a cabo unha
comision nomeada polo conselleiro de Educacién e
Ordenacion Universitaria. Estara presidida polo director
xeral de Politica Linguistica e composta, ademais, por
catro vogais, actuando como secretaria a xefa do servizo
do Centro Ramén Pifieiro para a Investigacion en
Humanidades.

A comision considerara como solicitudes de especial
interese aquelas presentadas por estudantes universi-
tarios que estean a participar nas actividades que se
estean a desenvolver no departamento de estudos gale-
gos da sla universidade, dentro das areas de inves-
tigacién das que se ocupa o Centro Ramén Pifeiro
para a Investigacion en Humanidades.

A comision non valorara agqueles méritos alegados
polos solicitantes que non estean acreditados docu-
mentalmente.

O presidente da comision elevara informe sobre os
candidatos seleccionados e suplentes, se é o caso, para
a stia proposta ao conselleiro de Educacion e Ordenacidn
Universitaria para 0 seu nomeamento e publicacion no
Diario Oficial de Galicia. Esta resolucion, que esgotard
a via administrativa, podera ser obxecto de recurso de
reposicion nun prazo dun mes contado a partir do dia
seguinte ao da publicacion no Diario Oficial de Galicia,
perante o conselleiro de Educacién e Ordenacién Uni-
versitaria, segundo o disposto na Lei 4/1999 (BOE do
14 de xaneiro), de modificacion da Lei 30/1992, de
réxime xuridico das administracions puablicas e do pro-
cedemento administrativo comdn, ou ben os interesados
poderan presentar directamente recurso contencioso-ad-
ministrativo, perante o Tribunal Superior de Xustiza
de Galicia, no prazo de dous meses contados a partir
do dia seguinte ao da sla publicacién, conforme se
establece na Lei 29/1998, do 13 de xullo, reguladora
da xurisdicion contencioso-administrativa.

As solicitudes consideraranse desestimadas de non
quedar resolta a convocatoria no prazo de seis meses

desde a data da sta publicacién no Diario Oficial de
Galicia.

Sétima.-Baremos para a seleccién dos bolseiros/as.

-Titulacion do solicitante e expediente académico: ata
un maximo de 4 puntos.

-Curriculo do solicitante e experiencia investigadora
en proxectos de investigacion similares: ata un maximo
de 4 puntos.

-Interese do proxecto: ata un maximo de 2 puntos.

En caso de empate terase en conta o expediente aca-
démico, en segundo lugar o curriculo e complemen-
tariamente o interese do proxecto do/a candidato/a.

Oitava.-Obrigas.

Oslas bolseiros/as participardn nas actividades que
lles encomende a Conselleria de Educacion e Orde-
nacion Universitaria (a través da Direccion Xeral de
Politica Linguistica), tendo como centro de referencia
0 Centro Ramén Pifieiro para a Investigacion en Huma-
nidades, en horario habitual de xornada de mafa ou
tarde.

O incumprimento por parte do bolseiro/a dalgunha
das condicions recollidas nestas bases supora a perda
da bolsa concedida e, de ser o caso, o reintegro das
cantidades xa cobradas.

En todo caso, tendo en conta o artigo 78 da Lei
de réxime financeiro e orzamentario de Galicia, o/a bol-
seiro/a ten a obriga de facilitar toda a informacion que
lle sexa requirida pola Intervencién Xeral da Comu-
nidade Auténoma, o Tribunal de Contas e o Consello
de Contas, no exercicio das suas funcions de fisca-
lizacion e control do destino das axudas.

A condicion de bolseiro/a non dara lugar a relacion
contractual ningunha, nin laboral nin adminstrativa coa
Xunta de Galicia.

Unha vez finalizada a bolsa presentarase un informe
da actividade realizada co visto e prace do director
do proxecto.

Novena.-Esta resolucion, que esgotara a via adminis-
trativa, poderd ser obxecto de recurso de reposicion no
prazo dun mes, contado a partir do dia seguinte ao da
publicacién no Diario Oficial de Galicia, perante o con-
selleiro de Educacion e Ordenacion Universitaria, segundo
0 disposto na Lei 4/1999 (BOE do 14 de xaneiro) de
modificacion da Lei 30/1992, de réxime xuridico das admi-
nistracions publicas e do procedemento administrativo
comun, ou ben os interesados poderan presentar direc-
tamente recurso contencioso-administrativo perante o Tri-
bunal Superior de Xustiza de Galicia, no prazo de dous
meses contados a partir do dia seguinte ao da sta publi-
cacion, conforme se establece na Lei 29/1998, do 13
de xullo, reguladora da xurisdicion contencioso-admi-
nistrativa.

Disposicions derradeiras

Primeira.-Queda facultado o director xeral de Politica
Lingdistica para ditar, no ambito das stias competencias,
as resolucions precisas para 0 desenvolvemento desta
orde.

Segunda.-Esta orde réxese pola normativa bésica da
Lei 38/2003, do 17 de novembro, de subvenciéns e
polos artigos 78 e 79 do Decreto lexislativo 1/1999,
do 7 de outubro, segundo a redaccion dada pola

Lei 14/2004, do 29 de decembro, e pola normativa
de desenvolvemento.

Terceira.-Esta orde entrara en vigor o dia seguinte
ao da sta publicacion no Diario Oficial de Galicia.

Santiago de Compostela, 7 de marzo de 2005.
Celso Curras Fernandez
Conselleiro de Educacion e Ordenacion Universitaria
ANEXO |

-Fraseoloxia galega. Dicionario e cadernos.
-ldentidade galega.

-Dicionarios de literatura galega.

-Informe de literatura galega.

-Traducién automaética.

-Bibliografia de lingiistica galega.

-Anélise morfoldxica e sintactica automatica.
-Corpus de referencia do galego actual.
-Estudos de terminoloxia.

-Edicions facsimilares de revistas literarias.
-Sintese e recofiecemento de voz.
-Narrativa recuperada (literatura galega).
-Poesia recuperada (poesia galega).

-Lirica medieval.

-Prosa galega medieval.

ANEXO 11

XUNTA DE GALICIA

Ml CONSELLERIA DE EDUCACION
E ORDENACION UNIVERSITARIA

+ 2

CENTRO RAMON PINEIRO PARA A INVESTIGACION EN HUMANIDADES

PROCEDEMENTO

BOLSAS ESTADIAS DE PERSOAL DE CENTROS DE ESTUDOS GALEGOS DE

CODIGO DO PROCEDEMENTO DOCUMENTO

FORA NO CENTRO RAMON PINEIRO PARA A INVESTIGACION EN EDI09B SOLICITUDE
HUMANIDADES
DATOS DO SOLICITANTE
APELIDOS NOME CIF
ENDEREZO LOCALIDADE
PROVINCIA CODIGO POSTAL PAIS TELEFONO
NACIONALIDADE DURACION DA ESTADIA (MESES) DATA DE CHEGADA
DIPLOMAS E TITULOS
DATOS DA INSTITUCION DE ORIXE
INSTITUCION
NOME E APELIDOS DO DIRECTOR TELEFONO
ENDEREZO POSTAL FAX
BREVE DESCRICION DOS OBXECTIVOS DA ESTADIA
LEXISLACION APLICABLE NGWERG Db
Orde do 7 de marzo de 2005 pola que se aproban as bases que rexeran o (Para cubrir pola Administracién) EXPEDIENTE
concurso publico de once bolsas para estadias de persoal dos RECIBIDO
departamentos de estudos galegos de universidades de fora da
Comunidade Autonoma de Gahcz'a e asua colaboracion en proxectos de S TADEENTRADA
investigacién no Centro Ramon Pifieiro para a Investigacion en
Humanidades. ; ;
VISTO E PRACE DO REPRESENTANTE LEGAL DO ORGANISMO
REVISADO E CONFORME DATA DE EFECTOS
/ /
DATA DE SAIDA
/ /
de de 200

Conselleiro de Educacion e Ordenacion Universitaria

CONSELLERIA DE INNOVACION,
INDUSTRIA E COMERCIO

Correccion de erros.-Orde do 25 de febrei-
ro de 2005 pola que se aproban as bases
reguladoras para a concesion de axudas
para o fomento da innovacién empresa-
rial, no ambito da Comunidade Autono-
ma de Galicia, e se procede & sua con-
vocatoria para o0 ano 2005.

Advertido erro na antedita orde, publicada no DOG
n°42, do 2 de marzo de 2005, compre facer a seguinte
correccion:

Na paxina 3.457, no artigo «2°.-Aplicacions orza-
mentarias», na Ultima fila do cadro en que se con-
signan os créditos destinados ao financiamento da
orde, onde di:

| | totaL | 1740419795 [1218293857FP3 | 11044251877 |

Debe dicir:

| | totaL | 1740410795 | 1218293857 | 11044251877 |

Na paxina 3.460, no artigo «8°.-Obtencion dos for-
mularios normalizados de solicitude», cuarto paragrafo,
onde di: «enderezo de correo electronico axudas.tec-
noloxia.2005*xunta.es», debe dicir: «enderezo de
correo electronico axudas.tecnoloxia.2005@xunta.es».

Nota: esta correccion no afecta o prazo de pre-
sentacion de solicitudes.

CONSELLERIA DE POLITICA
AGROALIMENTARIA E
DESENVOLVEMENTO RURAL

Orde do 3 de marzo de 2005 pola que
se establecen bolsas de practicas para titu-
lados en especialidades agrarias.

Coa finalidade de que os recentemente titulados
en especialidades agrarias acaden maiores cofiece-
mentos practicos nas materias propias dos seus estu-
dos, que lles permitan unha mellor preparacidon para
o0 seu futuro profesional, esta conselleria considera
interesante establecer unha lifia de axudas en forma
de bolsas de préacticas.

Por todo 0 exposto, en consonancia co establecido
no artigo 30.1.3 do Estatuto de autonomia de Galicia
e en uso das facultades que me confire a Lei 1/1983,
do 22 de febreiro, reguladora da Xunta e do seu
presidente,

DISPONO:

Artigo 1°.-Obxecto.

Establécense axudas econémicas, que no sucesivo
denominaremos bolsas, para realizar practicas en
temas agrarios, conforme as bases contidas nesta
orde.

Artigo 2°.-Finalidade.

As bolsas concederanse para o desenvolvemento
de estudos e préacticas formativas en materia agraria.
As practicas realizaranse en empresas e entidades
relacionadas co sector agrario, asi como en unidades
da Conselleria de Politica Agroalimentaria e Desen-
volvemento Rural.

Artigo 3°.-Caracter das bolsas.

As bolsas tefien caracter formativo e non implican
relacion laboral nin administrativa dos beneficiarios
coas empresas e entidades, nin coa Conselleria de
Politica Agroalimentaria e Desenvolvemento Rural,
ainda que si a necesaria dependencia administrativa
en relacién co horario, normas de réxime interno
e disciplina da empresa, entidade ou unidade admi-
nistrativa onde se realicen as préacticas.

As bolsas tampouco daran lugar & sta inclusion
na Seguridade Social. Porén, subscribiraselles a
todos os bolseiros unha poéliza colectiva de seguro
de accidentes durante o tempo de duracidon das
préacticas.

Artigo 4°.-Destinatarios e nimero de bolsas.

Establécense un total de ata 50 bolsas de préacticas,
destinadas aos titulados recentemente como enxe-
fieiros agrénomos, enxefieiros técnicos agricolas,
veterinarios ou licenciados en ciencia e tecnoloxia
dos alimentos.

Artigo 5°.-Duracion e contia econdmica.

Todas as bolsas teran unha duracion minima de
3 meses, salvo renuncia ou incumprimento dos bene-
ficiarios. Poderanse realizar a partir do mes de xullo
do ano en curso. O seu importe econémico sera de
700 € por mes de practicas realizado.

No caso de gue existan remanentes orzamentarios,
e por proposta da comisién de valoracion, as bolsas
de practicas poderanse prorrogar mensualmente ata
0 mes de decembro deste ano, como maximo, tendo
preferencia as que se desenvolvan en unidades desta
conselleria.

Artigo 6°.-Empresas interesadas: documentacion.

1. As cooperativas agrarias, industrias agroalimen-
tarias, consellos reguladores e demais empresas e
entidades relacionadas co sector agrario interesadas
en acolleren algun bolseiro en periodo de practicas,
das titulacions que se relacionan no artigo 4° desta
orde, solicitarano & Conselleria de Politica Agroa-
limentaria e Desenvolvemento Rural.

2. As solicitudes presentaranse segundo 0 modelo
adxunto (anexo 1), debidamente cuberto e asinado
polo presidente ou representante legal da empresa
ou entidade peticionaria, xunto coa seguinte docu-
mentacion:

-Breve memoria, xustificando a peticidn e espe-
cificando o tipo de précticas que se van realizar,



